
11-25/MOC-00075. Erabakia, zeinaren bidez Nafarroako Gobernua premiatzen baita, Kultura, Kirol eta Turismo Departamentuaren bidez, luzamendu bat ezar dezan kirol-lanbidean hasteari eta jarduteari buruzko apirilaren 4ko 18/2019 Foru Legearen aplikazioan
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko maiatzaren 22an onetsitako erabakia, zeinaren bidez Nafarroako Gobernua premiatzen baita, Kultura, Kirol eta Turismo Departamentuaren bidez, luzamendu bat ezar dezan kirol-lanbidean hasteari eta jarduteari buruzko apirilaren 4ko 18/2019 Foru Legearen aplikazioan. Erabakia eragin zuen mozioa Ibai Crespo Luna jaunak aurkeztu zuen, eta 2025eko maiatzaren 20ko 66. Nafarroako Parlamentuko Aldizkari Ofizialean argitaratu zen. Hona testua:
“Nafarroako Parlamentuak Kultura, Kirol eta Turismo Departamentua premiatzen du:
1. Luzamendu bat ezar dezan kirol-lanbidean hasteari eta jarduteari buruzko apirilaren 4ko 18/2019 Foru Legearen aplikazioan, maila txikienetako eta diziplina kolektiboetako ziurtapenek behar besteko denbora izan dezaten araudira egokitzeko.
2. Kirol-sare teknikoaren azterlan bat egin dezan, sektorearen errealitatea ezagutzeko eta kirol-sektoreko arlo bakoitzeko teknikarien beharrak ikusteko.
3. Bi urteko epean lanerako plan bat sor dezan, zeinean ezarriko baitira NKJFI-Nafarroako Kirolaren eta Jarduera Fisikoaren Institutuaren eta kirol-federazioen arteko erantzukizunak, eta jasoko baitira, orobat, entrenatzaile-monitore izateko gaikuntzako beharrezko ziurtapena lortzeko federazio horiek emanen duten prestakuntzaren epeak eta erregulazioa. 
4. Gaikuntzen Dekretua abiaraz eta argitara dezan, dagokion xedapen iragankorra aldatuta horretarako, eta, horrela, egokitzapen-aldi bat ematea federazioei, ezarpena eraginkorra izan dadin”.
Iruñean, 2025eko maiatzaren 22an
Lehendakaria:  Unai Hualde Iglesias

